
Velkomen til årsmøte i Jæren Mållag!

Styret i Jæren Mållag kallar med dette inn til årsmøte i storsalen på
Garborgsenteret

tysdag 10. februar, kl. 18:00 
 

Første del av årsmøtet varer til ca. 18.30-18.45 og er ope for alle interesserte.
Gratis inngang. 

Program: 

Drøs: Bothild Åslaugsdotter Nordsletten
Utdeling av Målblomen 2025

Andre del, årsmøtedelen, er ope for medlemar i Jæren Mållag. 
Oppstart: ca. kl. 18.45. 

Sakliste til sjølve årsmøtet: 

1. Godkjenning av innkalling og sakliste. 
2. Val av ordstyrar og møteskrivar. 
3. Val av medlemar til å skriva under årsmøtereferatet. 
4. Godkjenning av årsmelding 2025. Klikk her for årsmelding
5. Godkjenning av rekneskap for 2025. Klikk her for rekneskap
6. Fastsetjing av lokallagskontingent for 2027. Styret føreslår kr 70,-, som er

uendra frå i fjor.
7. Årsmelding og rekneskap for Jørstadfondet. (vil følgja seinare eller leggast

fram på årsmøtet)
8. Jørstad-fondet og Jæren Mållag - sak frå årsmøtet i 2025.

Forslag til nye vedtekter for Jæren Mållag der Jørstad-fondet er forvalta av
styret i Jæren Mållag

9. Innkomne saker 
10. Val av tillitsvalde for 2026 (innstilling vil følgja seinare eller leggast fram på 

årsmøtet) 



11. Val av utsendingar til fylkesårsmøtet i Stavanger 7. mars
12. Val av utsendingar til landsmøtet på Gardermoen 24. - 26. april
13. Arbeidsprogram for 2026. Klikk her for framlegg.

N.B. Årsmøtesaker må koma styret i hende innan 5. FEBRUAR. 
Send til E-post:   styret@jmlag.no eller leiar@jmlag.no 

Vel møtt!

Beste helsing,
Styret i Jæren Mållag

Årsmelding for Jæren Mållag 2025 
 

Tillitsvalde i arbeidsåret 2025

Jæren Mållag

Leiar: Jarleif Vågen (1 år)
Nestleiar: Berit Bryne (1 år)
Skrivar: Margareth Skrettingland Roba (2 år)
Kasserar: Magne Wiggo Høyland (2 år)
Styremedlem: Ingvill Tjelta (2 år)
1. varamedlem: Bente Grødem (1 år)
2. varamedlem: Jon Eikeland (1 år)
3. varamedlem: Ragnhild Stokka Dyngeland (1 år)
Valnemnd: Kjell Egil Tjosevik
Valnemnd: Therese Espeland
Valnemnd: Klara Fatnes

Jørstadfondet

Leiar: Else Berit Hattaland (2 år)
Styremedlem: Øyvind Nordsletten (2 år)
Styremedlem: Reiar Nordås (1 år)
1. varamedlem: Else Marie Lid Rasmussen (1 år)
2. varamedlem: Annvor Kyllingstad Undheim (1 år)

Revisor: Lars Arild Reve
Revisor: Tommy Lothe

mailto:styret@jmlag.no
mailto:leiar@jmlag.no

Årsmøtet 2025

På årsmøtet 11. februar 2025 møtte det 21 medlemar.
Turid Time heldt eit godt føredrag om nynorsk i jærskulane, og Mari Ask Helland
gleda oss med den flotte kvedinga si. Ei fin samling som vart avslutta med at Turid
Time fekk Målblomen og ein gåvesjekk frå Jæren Sparebank på kr. 10.000,-

Medlemstal

Medlemstalet har auka gjennom styreåret.
Per 31.12.2025 har Jæren Mållag 248 betalande medlemar, ei auke med 16
medlemar frå i fjor. Styret er godt nøgd med utviklinga, men vil halde fram arbeidet
med verving og synleggjering.

Styremøte

Det har vore jamlege styremøte gjennom heile styreåret. Møta har me stort sett halde
heime hjå Margareth. Sommaravsluttinga var på vollen utanfor Knudaheio der
varamedlemane også var inviterte. Me kombinerte dette med eit bilete av styret.
Møtet i september vart halde heime hjå Jarleif. Styret har handsama ei rekkje saker
knyta til drift, arrangement, samarbeid og medlemsarbeid, 122 til saman, før
styremøtet den 3. februar.

I løpet av året har det vore noko rokering i styret:

Magne Wiggo Høyland sa frå seg styrevervet før sommaren av personlege
årsaker, men han heldt fram med ansvar for kvissen ut styreåret og som 3. vara
i styret. Bente Grødem rykte då opp frå 1. vara og tok på seg kasserarvervet.
Jon Eikeland rykte opp til 1. vara, og Ragnhild Stokka Dyngeland rykte opp til 2.
vara.
Berit Bryne sa frå seg styrevervet mot slutten av året, også av personlege
årsaker. Jon Eikeland rykte då opp frå 1. vara, Ragnhild Stokka Dyngeland
rykte opp til 1. vara, og Magne Wiggo Høyland rykte opp til 2. vara.
Den eine revisoren vår, Lars Arild Reve, sa frå seg vervet sitt tidleg i styreåret.
Då vedtektene i Jæren Mållag og Jørstad-fondet ikkje har krav om meir enn ein
revisor fullførte me styreåret med ein revisor.

Styret takkar alle som har teke ansvar i ein periode med endringar.

Fylkesårsmøtet
Magne Wiggo Høyland, Margareth Skrettingland Roba og Berit Bryne møtte på
Siddis-stova for Jæren Mållag den 29. mars.

Kvisskveldar



Jæren Mållag har hatt kvisskveldar omtrent månadleg på Mellombels på Bryne.
Kvissane har vorte ein fast og populær møteplass, med låg terskel for deltaking og
god stemning rundt borda.

I løpet av året har me fått premiar til kvissen frå Hulda Kafe, Line Gard, Marihønå,
Dalheim Gård og Jæren Kaffi Glede. Tusen takk for støtta!

Kvisskveldane har vore opne for alle, uavhengig av målform, og har bidrege til både
språkglede og sosialt fellesskap.

Takk til Magne Wiggo Høyland og Jan Inge Buene som har halde dette gjennom året.

Garborgheimen/Knudaheio – vakt
I 2025 har Jæren Mållag hatt vanleg sundagsvakthald i Garborgheimen og Knudaheio
i mai og fram til skuleslutt i juni, og frå skulestart i august og ut september, 16
sundagar til saman. Vakttida er frå kl. 12:00 til kl. 16:00. Den 29. april samla Emilie
Amdal Gjesteland alle vaktene på Garborgsenter for gjennomgang og opplæring m.a.
i brannvern.  

Jæren Mållag får ei godtgjering på kr 8 000,- for sundagsvakthald i dei to
museumsbygga, ei fast godtgjering som har vore uendra sidan avtalen vart inngått i
2017. Styret er i dialog med Garborgsenteret om revidering av avtalen. Styret takkar
så hjarteleg alle som har hatt sundagsvakt i eitt eller begge museumsbygga.

Stor takk til Knut Norddal for organisering av vaktlistene og oversyn over dette. Me
vonar Knut vil halde fram med dette også komande år.

Jærdagen
Laurdag den 23. mai frå kl. 17:00 til 19:00 stod me på stand ved BMG
Kjøreopplæring. På stand delte me ut sjokolade og jakkemerke med teksten «På
Jæren skriv me nynorsk!» til god mottaking. Jakkemerka har vorte populære!

Nynorskdagen, 12. mai, og stortingsvalet
Den 10. mai stod me på stand på Jærhagen for å markere nynorskdagen. Nynorsk i
skulen var eit særs viktig tema ved stortingsvalet så me la ned ein ekstra innsats
utanfor Jærhagen den siste helga før stortingsvalet. Me stod også utanfor Extra på
Kvernaland same dag der me fekk interessante samtalar med politikarar som også
stod der på stand. God stemning og stor interesse for Jæren Mållag. Me fekk til og
med verva eit nytt medlem! Nynorskdagen vil me gjerne halde fram med å markere
kvart år framover. Det er eit godt høve til å bli synleg i lokalsamfunnet.

Medlemskommunikasjon
Me ser at me framleis har stort forbetringspotensiale i å kommunisere jamnare med
medlemane våre. Me har brukt den etablerte e-postløysinga nokre gongar gjennom
året og ser at det er mange som les desse e-postane.  

Internkommunikasjon
Me held fram med den digitale løysinga gjennom Microsoft Teams og Sharepoint.
Dette gjer internkommunikasjon effektiv der til dømes alle innkallingar og
kommunikasjon internt i styret mellom styremøtene foregår i Teams.



Jarleif har i løpet av året digitalisert mykje gamal dokumentasjon frå tidlegare år, og
det er mogleg å søkje i dei digitaliserte tekstane. Dette gjer det effektivt å finne att
detaljar frå tidlegare styremøte/vedtak.  

Me har også etablert eit register over tidlegare nominasjonar og mottakarar av
målprisen, i Time, Klepp og Jæren Mållag frå så langt attende som me har funne
informasjon.  

Me ser at bruk av e-post berre er nødvendig når ein skal kommunisere utanfor styret
då alt av internkommunikasjon i styret går i Teams. Dette er eit stort framsteg frå
tidlegare år.

Adventskalendar og handlenett

I samband med adventstida tinga Jæren Mållag 140 mållagskalendrar, og alle vart
selde. Dette var eit svært vellukka tiltak, både økonomisk og som synleggjering av
mållaget sitt arbeid lokalt. Me har også utarbeidd og fått produsert handlenett i år.
Desse har me brukt som premiar på kviss, og dei ligg også for sal gjennom Vipps.

Føredrag, kultur og arrangement

Styret har gjennom året arrangert og delteke på fleire arrangement:  

To salmekveldar i samband med 100-årsjubileet for Nynorsk salmebok
Språk til lunsj / føredrag med Linda Eide under Nynorskstafetten
Avslutningsfest for Nynorskstafetten på Garborgsenteret
Møte med kommuneleiinga i Time Kommune under Nynorskstafetten
Møte med barnehagesjef, skulesjef, og kommunalsjef barn og unge i Klepp
kommune

Desse tiltaka har bidrege til å vise breidda i nynorsk språk og kultur.

Arbeid mot skule og barnehage

I styreåret delte me ut aktivitetshefte til 2. klassingar og bokpakkar med nynorsk
litteratur til barnehagar på Jæren. Målet har vore å styrkje leseglede og gje barn eit
naturleg møte med nynorsk tidleg. Me har eit mål om å vitje alle barnehagane i Time-
og Klepp kommune i løpet av komande år. Me søkte Jørstad-fondet om støtte, og
søknaden vart innvilga rett før jul. Tusen takk for støtta!

Synleggjering og sosiale medium

Jæren Mållag har vore aktive på Facebook og Hudd gjennom heile styreåret. Desse
kanalane har vore brukt til:

informasjon om arrangement
formidling av nynorsk språk og kultur
deling av innhald frå Rogaland Mållag, Noregs Mållag og samarbeidspartnarar
synleggjering av lokale initiativ og språkpolitiske saker



Laget har òg fått omtale i Jærbladet etter førre årsmøte og som resultat av
debattinnlegg.

Hudd, eit relativt nytt norsk sosialt medium, finst ikkje på nynorsk enno. Jæren Mållag
tok kontakt med Hudd tidleg i 2025 for å bidra til å omsetje appen til nynorsk. Dette
arbeidet er no fullført frå vår side, og appen kjem vonleg på nynorsk tidleg i 2026.
Jæren Mållag var det fyrste mållaget med eiga side på Hudd.

Avslutning

Styret meiner at Jæren Mållag i styreåret 2025 har vore eit aktivt og synleg lag, trass i
endringar i styresamansetjinga. Arbeidet for nynorsken på Jæren står sterkt, og laget
har nådd både nye og etablerte målgrupper.

Styret vil takke alle medlemer, frivillige og samarbeidspartnarar for innsatsen i året
som gjekk.

Klepp, 20. januar 2026
Styret i Jæren Mållag

 

 

 

 

Rekneskap Jæren Mållag
Om rekneskap manglar under, klikk her

Rekneskap Jørstad-fondet
Rekneskapen for Jørstad-fondet ligg ikkje føre ved utsending av sakspapira, og blir
lagt fram på årsmøtekvelden.

Framlegg til nye vedtekter for Jæren Mållag

§ 1 Føremål

Jæren Mållag har til føremål:

https://mailchi.mp/518a3f4a14b2/innkalling-til-rsmte-i-jren-mllag-2026?e=65ed476dfe

a) å samla målfolk på Jæren til aktivt arbeid for det nynorske målet på alle område

b) å auka kunnskapen om og vørdnaden for nynorsken og dialektane våre

c) å styrkja grunnlaget for den folkelege by- og bygdekulturen og verna om miljøet i
byen og bygda vår

d) å forvalta Jørstad-fondet i tråd med fondet sitt kulturføremål og desse vedtektene

§ 2 Organisasjonstilknyting

Jæren Mållag er ei vidareføring av Klepp Mållag og Time Mållag, og skal vera
innmeldt i Noregs Mållag gjennom Rogaland Mållag, med dei rettar og plikter eit lokalt
mållag har.

§ 3 Arbeidsår og årsmøte

Arbeidsåret skal følgja kalenderåret.

Laget skal halda årsmøte innan utgangen av februar. Årsmøtet skal kunngjerast minst
tre veker på førehand.

Ekstraordinært årsmøte skal haldast når styret vedtek det, eller når minst ¼ av
medlemmane krev det.

§ 4 Årsmøtet

Årsmøtet er øvste organ i laget og skal:

godkjenna årsmelding og rekneskap
fastsetja årspengar
vedta arbeidsprogram
velja tillitsvalde
handsama rapportering om Jørstad-fondet

Røysterett har dei som har betalt årspengar for året som var.

§ 5 Val

Årsmøtet skal velja:

a) leiar ved særskilt val kvart år

b) fire styremedlemmar og tre varamedlemmar. Styremedlemmane vert valde for to
år, med rullering slik at halvparten står på val kvart år. Varamedlemmar vert valde for
eitt år

c) revisor

d) utsendingar til årsmøte i fylkeslaget og landsmøte i Noregs Mållag

§ 6 Styret

Styret skal velja seg imellom nestleiar, skrivar/sekretær, kasserar og styremedlem.

Styret har ansvar for den daglege verksemda i laget mellom årsmøta.

Styret er vedtaksført når det er kalla inn på vanleg måte og minst tre styremedlemmar
eller varamedlemmar møter, mellom dei leiar eller nestleiar.



§ 7 Nedlegging av laget

Laget skal reknast som nedlagt når medlemstalet kjem under 10.

Rogaland Mållag kan òg rekna laget som nedlagt dersom det i tre år på rad ikkje vert
halde årsmøte og sendt årsmelding.

§ 8 Eigedom og midlar ved nedlegging

Dersom laget vert nedlagt, skal styret i Rogaland Mållag ta hand om møtebøker og
anna eigedom.

Dersom nytt lag vert skipa og meldt inn i Noregs Mållag innan fem år etter
nedlegging, skal eigedomen gå attende til laget. Går det lengre tid, tilfell eigedomen
Rogaland Mållag.

Jørstad-fondet skal likevel forvaltast etter §§ 9–15.

Jørstad-fondet

§ 9 Status og føremål

§ 10 Forvalting og ansvar

Styret i Jæren Mållag har det fulle ansvaret for forvaltinga av Jørstad-fondet, både
økonomisk og fagleg.

Styret skal forvalta fondet i samsvar med føremålet, desse vedtektene og
alminnelege krav til forsvarleg økonomistyring.

§ 11 Søknadar og søknadsfrist

Midlar frå Jørstad-fondet kan delast ut etter søknad.

Fast søknadsfrist er 15. oktober kvart år.

§ 12 Handsaming av søknadar og habilitet

Styret i Jæren Mållag skal handsama og avgjera alle søknadar om midlar frå Jørstad-
fondet.

Dersom Jæren Mållag sjølv søkjer om midlar frå fondet, skal søknaden handsamast i
samråd med revisor for å unngå interessekonflikt. Revisor skal i slike tilfelle gje ei
skriftleg vurdering av habilitet og forsvarleg handsaming.

Styremedlemmer som er direkte involverte i ein søknad, skal vurdera eiga habilitet og
eventuelt tre til side under handsaminga.

§ 13 Økonomiske rammer

Inntil 75 prosent av avkastning regnskapsført året før kan nyttast til utdelingar. Resten
skal leggjast til fondskapitalen.

Fondsmidlane skal plasserast trygt og etter dei same prinsippa som gjeld for midlar til
umyndige.

Jæren Mållag har eit øyremerkt fond kalla Jørstad-fondet. Fondet er ein del av
laget, men midlane er bundne til eit særskilt føremål fastsett i desse vedtektene.  
Fondet skal nyttast til kulturføremål. Kulturarbeid som fremjar bygdemål og
nynorsk skriftmål skal alltid vera ei hovudsak.



§ 14 Særlege tiltak

Ved særlege kulturtiltak i Time, Klepp eller Hå kan ein større del av fondskapitalen
nyttast, dersom styret i Jæren Mållag i samråd med årsmøtet gjer slikt vedtak.

§ 15 Rapportering

Bruken av Jørstad-fondet skal koma fram i årsmelding og rekneskap for Jæren
Mållag.

Fondskapital, avkastning og utdelingar skal førast oversiktleg og etterprøvbart.

§ 16 Fondet ved nedlegging av laget

Dersom verksemda i Jæren Mållag ligg nede i meir enn tre år, skal Rogaland Mållag
ta mellombels ansvar for forvaltinga av Jørstad-fondet fram til verksemda vert teken
opp att.

Dersom verksemda i Rogaland Mållag vert avslutta, skal Jørstad-fondet etablerast
som eiga juridisk eining med eige organisasjonsnummer. Fondet skal då forvaltast i
tråd med føremålet og vedtektene som vart vedtekne 28. januar 2020, og som vert
erstatta av desse vedtektene ved at Jørstad-fondet går inn under Jæren Mållag si
forvalting.

Fondet kan ikkje avviklast eller nyttast i strid med føremålet.

§ 17 Endring av vedtektene

Framlegg til endring i vedtektene skal vera kjende for medlemmane minst tre veker
før årsmøtet.

Endring av §§ 3-8,10–16 krev 2/3 fleirtal.
Endring av §§ 1, 2 og 17 krev samrøystes vedtak.
Endring av §9 of §13 kan ikkje gjerast då dette vil vere i strid med fondets
opphavelege føremål og ynskje.

Framlegg til interne retningslinjer for
søknadshandsaming av Jørstad-fondet

INTERNE RETNINGSLINJER

for søknadshandsaming av Jørstad-fondet

(Vedtekne av årsmøtet i Jæren Mållag)

§1 Føremål

Desse retningslinene skal sikra open, ryddig og føreseieleg handsaming av søknadar
om midlar frå Jørstad-fondet.

§2 Kunngjering

Styret skal kvart år kunngjera søknadsfrist og hovudkriterium for tildeling, til dømes på
nettside, i sosiale medium eller direkte til relevante miljø.

§3 Søknadsfrist

Ordinær søknadsfrist er 15. oktober. Søknadar som kjem inn etter fristen, vert som
hovudregel ikkje handsama.

§4 Krav til søknad

Søknaden skal innehalda:

§5 Vurderingskriterium

Ved tildeling skal styret leggja særleg vekt på:

§6 Handsaming og vedtak

Styret handsamar søknadane og gjer vedtak i styremøte.

Ved søknadar frå Jæren Mållag sjølv skal revisor trekkjast inn før vedtak vert gjort, jf.
vedtektene § 12.

§7 Habilitet

Styremedlemmer med personleg eller organisatorisk binding til ein søknad, skal
melda frå om dette og vurdera habilitet før handsaming.

§8 Utbetaling og rapportering

Utbetaling kan gjerast samla eller i delar. Styret kan krevja enkel rapport etter
gjennomført tiltak.

§9 Arkivering

Alle søknadar, vedtak og rapportar skal arkiverast slik at handsaminga er
etterprøvbar.

Framlegg til arbeidsprogram for 2026
 

namn på søkjar og kontaktinformasjon
skildring av tiltaket
målgruppe og geografisk tilknyting
budsjett og finansieringsplan
omsøkt beløp
tidsplan

fremjing av nynorsk språk og bygdemål
kulturell verdi og lokal forankring
realisme og gjennomføringsevne
samsvar med fondet sitt føremål

Klepp, 20. januar 2026

Styret i Jæren Mållag 

 

Vakthald i Garborgheimen og Knudaheio
Halde fram med kviss eller annan aktivitet som fast møteplass for
medlemane
Arrangere ein bokkveld eller føredrag
Samarbeid med Jæren målungdom og Trond Salte
Engasjere seg i Garborgdagar
Synleggjere og stimulere til god nynorsk i kommunane;

gjeld både administrasjonen, skulane og barnehagane
Vitje barnehagar og ha med bokpakke med nynorske bøker som gåve
Bruke sosiale medium aktivt for å marknadsføre mållagsarbeid og Jæren
Mållag
Dele ut Målblomen til gode kandidatar; oppmode medlemar til å kome med
framlegg til kandidatar
Informere medlemar om aktiviteten i laget jamleg gjennom året
Verve nye medlemar på stand og andre arrangement
Oppmode lokalt næringsliv til å nytte nynorsk som målform
Auke samarbeid og kontakt med dei andre mållaga i regionen vår
Markere nynorskdagen

